
 

  
12. juli 2007 

 
 
Inatsisartut Forretningsorden-iani  § 36 imm. 1 tunngavigalugu apeqquteqaat manna Naalakker-
suisunut apeqquteqaatigerusuppara: 
 
Inatsisartut aalajangiinerat naapertorlugu qarasaasiatigut attaveqartarnermi, internet-imi 
atortumik høringsportal-imik taaneqattartumik pilersitsinissaq  piviusunngortinneqarsi-
manersoq pillugu  Naalakkersuisunut apeqquteqaat. Naalakkersuisut Inatsisartut aalaja-
ngiussaannut atatillugu piviusunngortitsiniarnermik suliaqarnermi sumut killissimaner-
sut pillugu paasitinneqarnissara kissaatigaara. Kiisalu atortup høringsportal-ip ulloq suna 
atuutilernissaa pillugu paasisinneqarnissaq kisaatigaara. 
 
(Inatsisartunut ilaasortaq Lene Knüppel, Demokraatit) 
 
Tunngavigisaq: 
 
Ataatigut atsiortup siunnersuuteqarnera tunngavigalugu Inatsisartut FM 2007-imi aalajangerput. 
Naalakkersuisut qarasaasiat aqqutigalugit internet-ikkut atortumik høringsportal-imik taaneqar-
tartumik pilersitsissasut, tassa taanna atorlugu inatsisissatut siunnersuutit, peqqussutissatut siun-
nersuutit assigisaallu tusarniutigineqartartut innutaasut internet aqqutigalugu iserfigisinnaallu-
gillu oqaaseqarfiginissaannut periarfissaqalerniassammata. 
 
Inatsisartut politikkikkut aalajangiussaqarsimanerat aallaavigalugu Naalakkersuisut  Inatsisartut 
aalajangigaannik piviusunngortitsiniarnissamut ingerlatsinikkut suliaqartussanik pisariaqartinne-
qartunik suliakkiinissamik isumaginninnissaat  pingaaruteqartutut uvanga isigaara. Isumaqarluin-
narpunga Naalakkersuisut uvattulli isumaqarlutik, nunatsinni innuttaasut inatsisiliornikkut sulini-
utinik, taakkua ulluinnarni atugaannut sunniuteqartussatigut, aallaqqaataaniilli pitsaasumik ilisi-
matinneqartarnissaat pingaaruteqarluinnartuusoq, taamaaliornikkummi nunaqqatitta eqeersimaar-
tut peqataasullu nunatsinni demokrati tunngavigalugu ingerlatsinitta ineriartornerani peqataanis-
saat pingaaruteqartutut isigissagaat.  
 
Atortumik høringsportal-imik taaneqartartumik peqalernikkut inatsissiliornikkut suliaqarnermi 
paasissutissat attuumassuteqartut innuttaasunut siammartertuarnissaannut periarfissat pitsaane-
rulersinneqarsinnaapput. Tamatumunngalu atatillugu aammattaaq Inatsisartunut ilaasortat inatsi-
sissatut siunnersuutigisat imarisaat pillugit, kiisalu soqutigisaqaqatigiiffiit aammalu pisortat at-
tuumassuteqartut tusarniaanernut tunngatillugu akissutaannut tunngasut sukumiinerusumik paa-
sisaqarfiginissaannut pitsaanerusumik piffissalerlugillu periarfissinneqassagaluarput. Naluneqan-
ngilarmi akuttunngitsunik Inatsisartuni ilaasortat inatsisinut tunngasutigut Naalakkersuisut tu-
ngaanniit saqqummiunneqassamaartunut tunngatillugu annertunerusumik pulaffiginiarnissaan-
nut Inatsisartut ataatsimiinnerini aatsaat periarfissinneqartarmata. Tamakkununnga tunngatillugu 
atortussat pisariaqartinneqartartut, nalinginnaasumillu Inatsisartut ataaatsimiinnerini aatsaat a-
merlassuserisartagaat eqqarsaatigissagaanni taamatut pissuteqarneq naammaginanngitsutut nali-
lerneqartariaqarpoq. 
 
Apeqquteqaatinut akissutissaq apeqquteqaatip tiguneraniit ullut qulit qaangiutsinnagit 
kalaallisut qallunaatullu akissuteqarfiginissaat kissaatigineqarpoq.          


